
1 INNGANGUR 

Ríkisendurskoðun  hefur  haft  lögboðið  eftirlit með  ársreikningum  sókna  frá  og með  árinu  1997. 

Eftirlit stofnunarinnar felst annars vegar  í að  innkalla reikninga og hins vegar  í því að kanna hvort 

þeir  séu  tölulega  réttir.  Auk  þessa  eru  ársreikningar  sókna  skráðir  í  gagnagrunn  til  að  auðvelda 

eftirlit með skilum og aðra athugun á þeim. 

 

Samræmt  reikningsform  fyrir  sóknir var  samþykkt af Kirkjuráði á árinu 2004 og hefur það verið  í 

gildi síðan.  

 

Í árslok 2009 voru 273  sóknir  starfandi.    Í byrjun nóvember 2010 höfðu Ríkisendurskoðun borist 

ársreikningar frá 256 sóknum vegna ársins 2009, þar af voru 5 svo ófullkomnir að ekki var hægt að 

skrá þá í gagnagrunninn að svo stöddu. Ársreikningum 17 sókna hafði ekki verið skilað. Enn og aftur 

skal  ítrekað  að  fyrirmæli  um  skil  á  ársreikningum  eru  lögbundin  og  ber  sóknum  að  skila 

reikningunum fyrir 1. júní ár hvert.   

2 LÖG OG STARFSREGLUR 

Um  verkefni  og  fjárreiður  kirkna  gilda  einkum  lög  nr.  78/1997  um  stöðu,  stjórn  og  starfshætti 

þjóðkirkjunnar  auk  starfsreglna,  sem  þjóðkirkjan  hefur  sett  sér.  Má  í  því  sambandi  nefna 

starfsreglur um  sóknarnefndir, nr. 732/1998 og  starfsreglur um prófasta nr. 966/2006,  sem  tóku 

gildi frá og með 1. janúar 2007.   

 

Í áðurgildandi starfsreglum um prófasta nr. 734/1998 var að finna bein fyrirmæli í 15. gr. á þá lund 

að prófastur skyldi heimta og fara yfir ársreikninga sókna, kirkna og kirkjugarða og leggja þá fram á 

héraðsfundi í samræmi við starfsreglur um héraðsfundi og héraðsnefndir. Jafnframt skyldi hann sjá 

til þess að reikningar væru sendir Biskupsstofu og Ríkisendurskoðun.  Í hinum nýju starfsreglum er 

ekki að  finna  fyrirmæli  sambærileg þessum. Nú er  sá háttur hafður á að Biskupsstofa  sér um að 

heimta reikningana og sendir jafnframt eintak af þeim til  Ríkisendurskoðunar.  

3 EFTIRLIT RÍKISENDURSKOÐUNAR 

Skv.  7.  grein  laga  nr.  86/1997  um  Ríkisendurskoðun  getur  stofnunin  krafist  reikningsskila  af 

stofnunum, samtökum, sjóðum og öðrum aðilum, sem fá fé eða ábyrgðir frá ríkinu, og ber þeim þá 

skylda  til að afhenda Ríkisendurskoðun umbeðin gögn. Stofnunin hefur aldrei  talið ástæðu  til að 

krefja sóknarnefndir um frekari upplýsingar en fram koma í ársreikningi. 

 

Helstu verkefni stofnunarinnar vegna þessa eftirlits felast í að: 

 

 Halda skrá um ársreikninga allra sókna og skrá í miðlægan gagnagrunn. 

 Yfirfara áritanir. 

 Athuga hvort reikningar séu tölulega réttir. 

 Gera  athugasemdir  við  reikninga  ef  efni  standa  til,  bæði  vegna  ráðstöfunar  fjár  og 

ófullnægjandi upplýsinga. 

4 HELSTU ATHUGASEMDIR 

Á  ári  hverju  eru  gerðar  athugasemdir,  misjafnlega  alvarlegar,  við  reikningsskil  kirknanna. 

Athugasemdirnar lúta einkum að ófullkomnum áritunum, að sóknargjöld séu færð á greiðslugrunni 

en  ekki  rekstrargrunni,  framlag  til  héraðssjóðs  sé  ekki  talið  fram,  fasteignir  séu  ekki  færðar  og 

reikningar stemmi ekki. 

 

Þessu  til  viðbótar má  nefna  að  samkvæmt  hinu  nýja  samræmda  ársreikningsformi  skulu  kirkjur 

taldar fram á brunabótamati. Engu að síður hefur enn borið á því að fasteignir hafi verið taldar fram 

á fasteignamatsverði. 

 

Samkvæmt 50  gr.  laga nr. 78/1997  setur  kirkjuþing  starfsreglur um  skipan  sókna, prestakalla og 

prófastsdæma, þ.á.m. um sameiningu sókna og um sóknarmörk. Með hliðsjón af því að hve nokkrar 

sóknir eru fámennar og  lögbundin framlög þeirra  lítil telur Ríkisendurskoðun eðlilegt að kirkjuþing 

kanni hvort tímabært sé að það beiti sér fyrir frekari sameiningu sókna í hagræðingarskyni. 

5 FJÁRHAGUR OG SKIL 

Ríkissjóður greiðir  sóknargjald,  sem er ákveðin  fjárhæð á mánuði, vegna hvers einstaklings  sem  í 

ársbyrjun gjaldárs var 16 ára eða eldri. Gjald þetta var 855 kr. á mánuði á árinu 2009.  Álagt sóknar‐

gjald  til  þjóðkirkjusafnaða  nam  alls  1.955 milljónum  kr.  á  árinu  2009.    Þar  af  nam  framlag  til 

héraðssjóða um 98 milljónum kr. en það framlag reiknast 5% af sóknargjaldi.  

 

Í  landinu  eru  alls  273  sóknir  í  12  prófastsdæmum  sem  skila  eiga  ársreikningum  til 

Ríkisendurskoðunar.    Í  byrjun  nóvember  2010  höfðu  stofnuninni  borist  ársreikningar  frá  256 

sóknum  vegna  ársins  2009,  þar  af  voru  5  svo  ófullkomnir  að  ekki  var  hægt  að  skrá  þá  í 

gagnagrunninn að svo stöddu. Ársreikningum 17 sókna hafði ekki verið skilað.  

 

 

Samandregin reikningsskil þessara sókna eru eftirfarandi: 

 
5.1  Rekstrarreikningur 2009 

TEKJUR 
SÓKNARGJALD    1.936,5 M.KR.
FRAMLÖG OG STYRKIR    498,6 M.KR.
AÐRAR TEKJUR    176,5 M.KR.
  2.611,6 M.KR.

 
GJÖLD 
SAFNAÐARSTARF    1.260,0 M.KR.
REKSTUR OG VIÐHALD    541,9 M.KR.
ANNAR KOSTNAÐUR    249,6 M.KR.
FJÁRMAGNSGJ. UMFRAM FJÁRMUNATEKJUR    348,1 M.KR.
  2.399,6 M.KR.

 

TEKJUR UMFRAM GJÖLD  212,0 M.KR.

5.2  Efnahagsreikningur 31. desember 2009 

EIGNIR 
FASTAFJÁRMUNIR    24.020,1 M.KR.
VELTUFJÁRMUNIR    1.775,8 M.KR.
  25.795,9 M.KR.

 
SKULDIR OG EIGIÐ FÉ 
LANGTÍMASKULDIR   3.391,8 M.KR.
SKAMMTÍMASKULDIR  634,1 M.KR.
SKULDIR SAMTALS   4.025,9 M.KR.

EIGIÐ FÉ    21.768,5 M.KR.
 
  25.795,4 M.KR.

 

 

Á meðfylgjandi  yfirliti  er  að  finna  niðurstöðu  rekstrar‐  og  efnahagsreikninga  þeirra  sókna,  sem 

skilað hafa ársreikningi vegna ársins 2009. Vakin er athygli á því að mismunur kemur fram í hinum 

samandregnu  reikningsskilum  þar  sem  enn  hafa  ekki  borist  svör  við  athugasemdum 

Ríkisendurskoðunar vegna tiltekins ósamræmis í reikningsskilum einstakra sókna.  

